
Leo Poulsen

Hon segði, at tað var ikki 
nøkur hugalig uppgáva at 
fara undir sum almannaráð­
harri at spara 200 milliónir 
krónur eftir fýra árum. Og í 
2013 skuldu sparast heilar 52 
milliónir krónur, harav tær 
33 skuldi fáast til vega við at 
hækka pensjónsaldurin.

Tað vísti seg tó skjótt, at 
ikki bar tikl at fara so drast­
iskt til verka við pensjóns­
aldrinum, og tí varð hendan 

hækkanin skotin út.
Reformar innan almanna­

økið hava síðani merkt, at 
í staðin fyri at spara 200 
milliónir krónur komandi 
fýra árini, skulu nú í staðin 
sparast 118 milliónir.

Ein heilt ítøkiligur refor­
mur, sum longu er framdur, 
er arbeiðsmarknaðarreform­
urin, sum Annika Olsen sigur 
er størsti arbeiðsmarknaðar­
reformur í nýggjari tíð.

Úrslitið av hesum reform­
inum er lógin um arbeiðs­

fremjandi tiltøk sum skal 
tryggja, at fólk við avmark­
aðum arbeiðsførleika skulu 
kunnu varðveita sítt arbeiði, 
samstundis sum fólk við av­
markaðum arbeiðsførleika 
lættari skulu fáa atgongd til 
arbeiðsmarknaðin.

Arbeitt verður í løtuni við 
at seta á stovn eitt barnahús, 
ikki sum ein ítøkiligur bygn­
ingur, men sum eitt forum, ið 
skal hjálpa børnum, sum eru 
útsett fyri kynsligum ágangi. 
Talan er um eitt samstarv 

millum heilsusektorin, politi 
og aðrar viðkomandi in­
stansir. 500.000 krónur eru 
settar av til hetta endamál.

Eitt annað, sum hevur 
verið at arbeitt við, er at 
orða ein eldrapolitikk, og 
hetta arbeiði er nú liðugt 
og er klárt at leggja fyri 
Løgtingið fyrst í komandi 
ári. Endamálið hjá alman­
namálaráðharranum er, at 
eldraøkið kann leggjast út 
til kommunurnar í 2014.

Hvørki Jógvan á Lakjuni , Jacob Vestergaard ella nakar annar stillaði upp til 
formansvalið móti Jørgen Niclasen, ið heldur fram sum formaður

Útreiðslu­
steðgur 
fyri fyrstu 
ferð í 20 ár
LANDSFUNDUR - Við 
flatskattinum hava vit sett 
prísin niður fyri at arbeiða. 
Tað loysir seg at arbeiða, 
og serliga at arbeiða meir

Leo Poulsen

Tað segði Jørgen Nicla­
sen í formansfrágreiðing 
síni á landsfundi Fólka­
floksins á Tekniska skúla 
í Klaksvík í dag.

- Haldi, at vt longu 
hava sæð úrslitið, tí vit 
føroyingar hava í ár tjent 
275 milliónir krónur meira 
enn somu tíð í fjør, og 
meira týdningarmikið, 
arbeiðsloysið minkar 
í lopum, segði Jørgen 
Niclasen.

Hann vísti á, at sein­
asti átta mánaðirnar eru 
skapt 385 nýggj arbeiðs­
pláss, og hetta er ikki 
innan almenna sektorin, 
men í tí privata. Serliga 
innan høvuðsvinnuna 
og tænastuvinnuna eru 
hesi nýggju  arbeiðspláss 
skapt.

Jørgen Niclasen segði, 
at hann sum fíggjarmála­
ráðharri fer at arbeiða 
fyri, at broyta  møguleik­
arnar hjá kommununum 
at áseta skatt. Hann 
ætlar at virka fyri, at 
botnfrádrátturin í kom­
munuskattinum verður 
hækkaður, og at hesin 
kann verða goldin út 
heldur enn innroknaður 
í skattin.

Hann nevndi, at 

oknuntíð er neyðugt at 
taka minni populerar av­
gerðir.

Útreiðslusteðgur
- Eingin kann fiska uttan 
onkuntíð at sigla móti 
streyminum. Eingin laks­
ur var til, um hann ikki 
viðhvørt svimur móti 
streyminum niðan í 
áirnar at leggja síni rogn. 
Tað, sum bara flýtur við 
streyminum, er slíkt sum 
rekaviður og tómar tunn­
ur, segði Jørgen Niclasen.

Sum fíggjarmála­
ráðharri kom formaður 
Fólkafloksins sjálvandi 
eisini inn á fíggjarpoli­
tikkin. Hann vísti á, at 
fyri fyrstu ferð í hesari 
øldini er ein útreiðslu­
steðgur settur í verk.

- Í fíggjarlógarupp­
skotinum fyri 2013 er 
fyri fyrstu ferð síðani 
djúpu kreppuna í 90-un­
um gjøgnumførdur ein 
útreiðslusteðgur. Fyri 
fyrstu ferð í 20 ár brúka 
vit sama tal av krónum 
tvey ár á rað, segði Jørgen 
Niclasen.

At enda frøddist 
Jørgen Niclasen um, at 
friður valdar á arbeiðs­
marknaðinum, í summum 
førum fleiri ár inn í fram­
tíðina.

Fyri fyrstu ferð í 20 ár verður samfelagið rikið við 
somu krónum sum árið fyri, segði Jørgen Niclasen

Annika Olsen fegnaðist um, at tað hevði eydnast at samtykkja lógina um ein rúmligari arbeiðsmarknað
Mynd: Fólkaflokkurin

Eldrapolitikkur orðaður
LANDSFUNDUR Landsstýrismaðurin í Almannamálum, Annika 
Olsen, greiddi landsfundinum frá tí arbeiði, ið er farið fram 
síðani hendan samgongan tók við fyri einum ári síðani


